
   Çук, ан пар чĕрӳне

   Николай Леонтьев | Сăвă

   Юрату шерпетне

Тумлатса ӳпĕнет

Тӳпере çичĕ çăлтăрлă Алтăр.

Пирĕн пек телейли,

Çакă каç, кам пĕлет.

Пур-ши урăх? Пулсан та сахал-тăр.



Именсе пăшăлтатрĕ туту:

«Эпĕ — сан,

Пама хатĕр сана чĕрене те».

Кăкăртан кăларса

Тыттарма май пулсан,

Эс паратăн ăна — ĕненетĕп.



Манăн пур пĕр чĕре.

Иккĕ тан кирлĕ мар,

Эсĕ маншăн пĕрресĕр юлас тăк.

Хăвăн кăкăрунтах

Чĕрӳне эс хăвар —

Эп чĕресĕр хĕре юратмастăп.

  